
　〈地無立錐君子已爲之長太息矣至是復增詭寄之弊富者坐享無稅之困貧者空納無田之稅富者無稅而〉

　〈差輕貧者稅多而役重富者益富貧者益貧無惑矣歷考前代禍亂多由于貧富不均使奸雄得以爲辭我〉

　〈聖祖所以深惟厝火積薪之慮而亟加整頓也今日此弊視國初並甚矣經世君子其可忽乎〉

上謂侍臣曰人君一心當謹嗜好不爲物誘則如明鏡止

水可以照鑑萬物○上御華盖殿侍臣進講因論人之善

惡感召亦有不得其常者　上曰爲惡或免于禍然理無

可爲之惡爲善或未蒙福然理無不可爲之善人惟修其

在已者禍福之來則聽于天彼爲善而無福爲惡而無禍

者特時有未至耳

三月雲南左布政張紞秩滿來朝　上以紞在雲南能撫

綏夷人俾復職賜璽書勞之○勝師出松亭關城大寧

夏四月命江夏侯周德興往福建築城練兵防倭○左都

御史詹徽奏有軍人犯罪當杖其人嘗兩得罪宥免宜幷

論前罪誅之　上曰前罪旣宥今復論之則不信矣使人

何所措手足且其罪至死而縱之則爲縱惡不至死而誅

之則爲濫刑今罪未至于死而輒欲殺之在爾有故入之

罪在朕無恤刑之仁皆不可也杖而遣之

七月禮部請如故事立武學用武舉仍祀太公建武成王

廟　上曰三代之上文武兼備用無不宜卽以太公之鷹

揚而授冊書仲山甫之賦政而式古訓召虎之經營而陳

--

文德豈若後世武學專講韜畧不事經訓專習干戈不聞

俎豆拘于一藝之陋哉今又欲循舊立武學用武舉建廟

甚無謂也太公宜從祀帝王廟其武成王廟罷之○定親

王歲祿五萬石○眞臘國貢象及香

　〈按眞臘本扶南屬國一名占臘在東海中隋始通中國唐神龍中幷扶南而國分爲二其南近海多陂澤爲水〉

　〈眞臘北多山阜爲陸眞臘後復合爲一宋宣和初封爲眞臘國王慶元中被占城立其國人爲占城王占城遂〉

　〈爲屬國又有參半眞里登流眉蒲甘等國皆屬眞臘聚樂人衆地亦廣其俗尙侈華陳向爲上右手爲潔縣鎮〉

　〈風習大類占城王二日一視朝婚娶燃燈不息視力耕種產銅金諸香象翠羽嘉樹異魚洪武六年來貢至是〉

　〈正黎列保昆耶甘苦者遣使貢象五十九隻香六萬斤〉

八月封何眞爲東莞伯食祿一千五百石賜銕劵子孫世

襲

　〈眞自歸附以來歷山東江西參政山西浙江湖廣布政使致仕至是念其歸附之誠授以封爵仍賜第于京師〉

　〈官其三子〉

九月故元納哈出降赴京入見　上賜一品服封爲海西

侯其所部官屬悉賜衣服冠帶授以指揮千百户有差俾

各食祿不任事分𨽾雲南兩廣福建各都司處之

　〈殘元臣孽已盡惟納哈出尙擁衆金山數耰邊于是以正月命征虜大將軍宋國公馮勝左右副將軍穎國公〉

　〈傅友德永昌侯護玉左右參將南雄侯趙庸定遠侯王弼東川侯胡海武定侯郭英統軍三十萬往征之納哈〉

　〈出聞之棄金山巢穴營于新泰州去遼陽千八百里王師旣行臨江侯陳繡所部與大將軍異道相失陷虜死〉

　〈六月勝等率師瑜金山至女直若屯納哈出部將全國公觀童來降初納哈出分兵爲三營一曰榆林深處一〉












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/144&oldid=1387319”


					分类：	未校对




				

			
			
		

		
			

		 此页面最后编辑于2018年3月21日 (星期三) 08:41。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







